
LÖG 

um Landsbókasafn Íslands. 

Forseti ÍstaNnDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
Landsbókasafnið er þjóðbókasafn Íslands. 

2. gr. 
Hlutverk Landsbókasafns er: . 

1. að annast söfnun og varðveizlu íslenzkra rita og rita, er varða Ísland eða ís- 

lenzk efni, fornra og nýrra, prentaðra og óprentaðra, 
2. að afla erlendra rita í öllum greinum vísinda, bókmennta, lista, tækni og sam- 

tíðarmálefna, 
3. að annast rannsóknir í Íslenzkri bókfræði, 

4. að vinna að kynningu Íslenzkra bókmennta og íslenzkrar menningar innan lands 
og utan, 

5. að leiðbeina þeim, er til safnsins leita, og örva til bóklestrar og fræðaiðkana. 

3. gr. 
Landsbókasafn skal þaulsafna prentuðu efni íslenzku eða því, sem Ísland og ís- 

lenzk málefni varðar, á hverri tungu sem er. Sé enginn kostur frumrita, skulu 
fengnar af þeim filmur eða annars konar myndir, eftir því sem auðið er. 

Landsbókasafn skal varðveita ónotað eitt eintak af sem flestu Íslenzku prent- 
uðu efni, og skal þeim eintökum fengin sérstaklega örugg geymsla. 

4. gr. 
Landsbókasafn varðveitir handritasöfn þau, er það hefur viðað að sér frá önd- 

verðu, en skal jafnframt vinna að söfnun íslenzkra handrita og erlendra handrita, 
er varða íslenzk efni, og greiða fyrir rannsókn þeirra og útgáfu. 

Það skal vinna að öflun mynda af Íslenzkum handritum, ef frumrit eru ekki 
fáanleg. Landsbókasafnið og Handritastofnun Íslands skulu hafa samráð um þetta 
síðasta atriði, skipta þar með sér verkum, svo að ekki komi til tvíverknaðar. 

5. gr. 
Landsbókasafn skal halda uppi rannsóknum í íslenzkri bókfræði og gefa út 

skrár íslenzkra bóka og handrita og önnur rit, er íslenzka bókfræði varða, eftir því 
sem fé er veitt til í fjárlögum. 

6. gr. 
Landsbókasafn veitir viðtöku skyldueintökum frá íslenzkum prentsmiðjum (og 

öðrum þeim aðilum, sem tilgreindir eru í lögunum um afhendingu slíkra eintaka) 
og annast ráðstöfun þeirra samkvæmt reglugerð. 

Safnið skal halda uppi og greiða fyrir bókaskiptum við erlend söfn og vísinda- 
stofnanir. 

7. gr. 
Landsbókasafn skal hafa samvinnu við önnur bókasöfn og sérfræðibókasöfn, 

sem ríkisstofnanir og félög eiga, um bókakaup og bókalán. Halda skal uppi sérstakri 
skráningarmiðstöð fyrir sérfræðibókasöfn. 

8. gr. 
Háskóli Íslands varðveitir Háskólabókasafn í Landsbókasafni undir yfirstjórn 

landsbókavarðar, er ný þjóðbókhlaða skapar skilyrði til þess, jafnframt því sem 
stofnanir Háskólans hafa söfn í sinni vörzlu. 

Öflun erlendra rita og þjónusta í háskólaþarfir skal fara fram sameiginlega í 
samræmi við 2. tölulið 2. gr. auk 6., 7., 12. og 14. gr. Miðist starfræksla þessi við hand- 
bóka- og námsþarfir stúdenta og kennsluundirbúning og rannsóknir innan Háskól- 
ans. Skal undirbúningur þessa fyrirkomulags þegar hafinn. 

9. gr. 
Forseti skipar landsbókavörð. Landsbókavörður stýrir safninu undir yfirstjórn 

menntamálaráðuneytisins. 
Heimilt er að skipta safninu í deildir. Heimild þessi nær jafnframt til starfrækslu 

þeirrar, er leiðir af 8. gr. 
Menntamálaráðherra skipar bókaverði og aðra starfsmenn safnsins að fengnum 

tillögum landsbókavarðar. Um tölu þeirra fer eftir því, sem fé er veitt til í fjárlögum. 

10. gr. 
Laun landsbókavarðar og annarra fastra starfsmanna skulu vera samkvæmt 

hinu almenna launakerfi opinberra starfsmanna. 

11. gr. 
Landsbókavörður ræður bókakaupum til safnsins, eftir því sem fé endist til. 
Bókaverðir skulu vera landsbókaverði til fulltingis um bókaval, hver í þeirri 

grein eða greinum, sem hann er kunnugastur. 
Háskólaráð skipar safninu jafnframt ráðunauta um bókaval, svo marga og Í 

þeim greinum, er ástæða þykir til. Starf þeirra er ólaunað. 
Landsbókaverði er heimilt að leita ráða eða hlíta tillögum enn annarra sér- 

fróðra manna. 

12. gr. 
Í Landsbókasafni skal vera myndastofa, og annist þeir, sem þar starfa, alla 

myndagerð fyrir safnið, en þjóni jafnframt öðrum opinberum stofnunum, eftir því 
sem við verður komið. 

13. gr. 
Menntamálaráðuneytið setur reglugerð um stjórn og starfshætti safnsins, sam- 

vinnu þess við önnur bókasöfn og önnur atriði, er ástæða þykir til. Í reglugerð má 
ákveða viðurlög við brotum notenda á starfsreglum safnsins. 

Um samstarf Háskólabókasafns og Landsbókasafns, svo og um þjónustu við Há- 
skóla Íslands og stofnanir hans, skal sett sérstök reglugerð í samræmi við 8. og 9. 
gr. þessara laga og 2. og 36. gr. laga nr. 60/1957, um Háskóla Íslands. 

14. gr. 
Í Landsbókasafni skal vera bókbandsstofa, og bindi starfsmenn hennar bækur 

safnsins og rit, en veiti jafnframt Þjóðskjalasafni þjónustu, svo sem verið hefur.

15. gr. 
Með lögum þessum falla úr gildi lög nr. 44/1949, um Landsbókasafn Íslands. 

16. gr. 
Lög þessi öðlast þegar gildi. 

Gjört í Reykjavík, 7. maí 1969. 

Kristján Eldjárn. 

(L. S.) 

Gylfi Þ. Gíslason. 

LOG 

um veitingu ríkisborgararéttar. 

Forseti ÍstanDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
Ríkisborgararétt skulu öðlast: 

1. Andersen, Else, húsmóðir á Akureyri, fædd í Kanada 20. ágúst 1914. 
2. Andersen, Steffen Magnus, járnsmiður á Álafossi, fæddur í Danmörku 90. 

október 1937. 
3. Andersson, Sven Bertil Herder, fulltrúi á rannsóknarstofu í Reykjavík, fæddur 

í Svíþjóð 23. nóvember 1933. 
4. Andreasen, Gudrun Viola, húsmóðir í Reykjavík, fædd í Danmörku 19. nóv- 

ember 1935. 
ö. Angelo, Greta Laila, húsmóðir í Reykjavík, fædd í Noregi 30. janúar 1945. 
6. Awad, Ahmed Hafez, verzlunarmaður í Reykjavík, fæddur í Egyptalandi 26. 

febrúar 1942. 
7. Christensen, Helge Sigurd, verkamaður í Reykjavík, fæddur í Danmörku 10. júlí 

1934. 
8. Christoffersen, Richard Örn Johnsen, nemi í Reykjavík, fæddur á Íslandi 15. 

júní 1946. 
9. Colding, Konny Mitsi, húsmóðir á Akureyri, fædd í Danmörku 1. júlí 1937. 

10. Dam, Thorlak, sjómaður á Akureyri, fæddur í Færeyjum 24. febrúar 1930. 
11. Framme, Gisela Ella Flora, húsmóðir á Hríshóli í Reykhólasveit, fædd í Þýzka- 

landi 3. apríl 1934. 
12. Gaard-Jensen, Karen Margrethe, húsmóðir í Vestmannaeyjum, fædd í Danmörku 

28. maí 1916. 
13. Hallfríður Helga Dagbjartsdóttir, húsmóðir í Syðstu-Mörk, Vestur-Eyjafjalla- 

hreppi, fædd á Íslandi 8. september 1930. 
14. Harbo, Jörgen, sjómaður á Dalvík, fæddur í Danmörku 14. Janúar 1944. 
15. Holm, Anelise Helga, húsmóðir á Akureyri, fædd í Danmörku 4. september 1934. 
16. Holmer, Jonna, húsmóðir í Reykjavík, fædd í Danmörku 26. júní 1937. 
17. Höjgárd, Elly Susanna Samuelsdóttir, húsmóðir á Vopnafirði, fædd í Færeyjum 

20. nóvember 1926. 
18. Jakob Úlfarsson, læknanemi í Reykjavík, fæddur á Íslandi 25. júní 1943.


